
GAIA: GASTEIZKO UDALAREN BARNEKO INFORMAZIO SISTEMA. (UDAL
GOBERNU BATZARRAREN 2023KO ABENDUAREN 1EKO AKORDIOA)

FUNTZIONAMENDU-ARAUAK ETA INFORMAZIOA KUDEATZEKO PROZEDURA

1. Hitzaurrea

Bi elementu integratuk osatzen dute Barneko Informazio Sistema (BIS), betiere Sistemaren
arduradun baten agintaritzapean: batetik, jakinarazpenak jasotzeko barne-kanala, eta, beste-
tik, informazioak kudeatzeko prozedura.

Hauxe dira sistemaren xedeak: batetik, Arau-hausteei buruzko informazioa ematen duten
pertsonen babesa arautzeko eta ustelkeriaren aurka borrokatzeko otsailaren 20ko 2/2023
Legearen 3. artikuluan aipatzen diren pertsonek ezagutzen dituzten jokabide irregularrak ko-
munikatu ahal izango dituztela bermatzea. Eta, bestetik, jokabide horien jarraipen eraginkorra
egitea, erabateko bermeak eskainita, batetik independentziari, konfidentzialtasunari eta segur-
tasunari dagokienez, eta bestetik Barneko Informazio Sistemara jotzen dutenek inongo erre-
presalia jasotzetik guztiz aske egoteari dagokionez.

Horrenbestez, arau-hausteak edo jardunbide desegokiak prebenitzeko, detektatzeko eta kon-
pontzeko sistema da, balizko informatzaileek eskura duten informazioa erraz eta konfidentzial-
tasun osoz eman ahal izatea bermatzen duena, Gasteizko Udalak —ahal duen guztietan— ara-
zoa ikertu eta konpondu ahal izan dezan.

2. Aplikazio-eremu materiala

Gasteizko Udalean gertatzen diren irregulartasun hauen berri jakinarazi ahal izango da Barne-
ko Informazio Sistemaren (BIS) bitartez:

e Arau-hauste penal edo administratibo larri edo oso larriak, Espainiako legeriaren ara-
bera, eta, betiere, Ogasun Publikoari eta Gizarte Segurantzari kalte ekonomikoa eragi-
ten dietenak.

o Europar Batasuneko zuzenbidearen aurkako arau-hausteak, baldin eta:

- 2019/1937 (EB) Zuzentarauan zerrendatutako egintzen aplikazio-eremuan sart-
zen badira (esteka, gaztelaniaz: https://www.boe.es/doue/2019/305/L00017-

00056.pdf)

- EBren finantza-interesei (Europar Batasunaren Funtzionamenduari buruzko Tra-
tatuaren 325. artikuluan arautzen den eran ulertuta) eragiten badiete, edo

- barne-merkatuan (EBFTren 26. artikuluko 2. paragrafoan arautzen den eran uler-
tuta) eragiten badute.

Nortasun juridiko propioa duten eta Gasteizko Udalari lotuta edo haren mende dauden era-
kundeak, baldin berrogeita hamar langile baino gutxiago badituzte, Gasteizko Udalaren Bar-
neko Informazio Sistemara atxikitzerik izango dute, eta ikerketetara zein izapideetara bideratu-
tako baliabideak konpartitzerik izango dute.

3. Aplikazio-eremu pertsonala

3.1.- Aurreko 2. puntuan aurreikusitako arau-hausteei buruzko informazioa aurkeztu ahal
izango dute Gasteizko Udalean eta hari atxikitako erakundeetan lan arloko arau-hauste
horien berri izan duten pertsonek, orobat honako hauek:

e (Gasteizko Udaleko eta haren menpeko erakundeetako enplegatu publiko edo beste-
ren konturako langileek;

e Gasteizko Udalari eta haren mendeko erakundeei zerbitzuak ematen dizkieten profe-
sionalek;

e Enpresetako akziodunak zein partaideak, eta administrazio-, zuzendaritza- edo ikus-
kapen-organoetako kideek, exekutiboak ez direnek barne;

e Edozein kontratista, azpikontratista edo hornitzailerentzako edo horien zuzendaritza-
pean lan egiten duen edonork.

Pertsona hauek ere baliatu ahal izango dute BIS sistema: lan- edo estatutu-harreman
amaitu baten esparruan arau-hausteei buruz lortutako informazioa publikoki jakinarazten
duten informatzaileak, boluntarioak, bekadunak, prestakuntza-aldian dauden langileak (or-
dainsaria jaso zein jaso ez), eta artean lan-harremanean hasi gabeko pertsonak, baldin
eta arau-hausteei buruzko informazioa kontratua sinatu aurreko hautaketa- edo negozia-
zio-prozesuan lortu badute.

3.2.- Beste hauei ere aplikatu zaizkie otsailaren 20ko 2/2023 Legean informatzaileentzat
aurreikusten dituen babes-neurriak:

a. Langileen legezko ordezkariei, informatzaileei aholku eta laguntza emateko
zereginetan ari direnean.

b. Informatzailearekin harremana duten eta errepresaliak jasan ditzaketen pert-
sona fisikoei, esaterako informatzailearen lankideei edo senideei

c. Informatzaileak zerbitzuak ematen dituen erakundearen esparruan, prozesuan
zehar hari laguntza ematen dioten pertsona fisikoei.



d. Pertsona Informatzaileak ugazaba dituen pertsona juridikoei, edo berarekin
lan-testuinguru batean (edo beraren partaidetza esanguratsua denetan) bes-
telako edozein harreman duten pertsona juridikoei.

4. Barneko Informazio Sistemaren funtsezko ezaugarriak

Hauek dira sistemaren funtsezko ezaugarriak:

Mota jakin batzuetako arau-hausteen berri ematea ahalbidetzen dio pertsona orori.
Modu seguruan diseinatu eta ezarri da sistema, eta era berean —seguru— kudeatzen
da. Horrenbestez, konfidentzialtasuna bermatzen du, batetik informatzailearen eta
komunikazioan aipatutako edozein hirugarrenen identitateari dagokionez; bestetik,
komunikazioa kudeatu eta izapidetzeko jarduketei dagokienez; eta, azkenik, datuen
babesari dagokionez, halako moduan non eragotzi egiten baita baimenik ez duten
pertsonek datuak eskuratzeko aukera.

Jakinarazpenak idatziz aurkeztea ahalbidetzen du.

Entitatearen barruan ezar daitezkeen barruko informazio kanalak integratzen ditu.
Aurkeztutako jakinarazpenak dagokion unitatearen edo organismoaren barruan era-
ginkortasunez tratatu daitezkeela bermatzen du, halako moduan non, inoiz irregularta-
sunik gertatuko balitz, bermatzen baita entitate edo organismoa bera izango litzate-
keela horren berri izaten lehena.

Bermatuta dago ondo bereizten direla eta elkarren artean independente direla udal-
entitatearen barneko informazio sistema, batetik, eta nahitaez informazio kanala ezarri
beharra duten mendeko entitateen barruko informazio sistemak, bestetik.

Barneko Informazio Sistemaren Organo Arduraduna (BISOA) izendatu, sistemaren bu-
ruan.

Behar bezala ezagutaraziko dira Barruko Informazio Sistemari eta informatzaileen ba-
besari buruzko printzipio nagusiak, bai udal-entitatean bertan, baita haren mendeko
entitateetan ere.

Sisteman jasotako informazio-jakinarazpenak kudeatzeko prozedura jakin bat onartu
da.

Entitate edo organismoaren barruan informatzaileak babesteko bermeak ezarri dira.
Sisteman hartutako informazio-jakinarazpenen eta horien ondoriozko barne-ikerketen
berri jasoko da erregistro-liburu batean, betiere 2/2023 Legean aurreikusitako konfi-
dentzialtasun-baldintzak bermatuta.



5. Barneko Informazio Kanala (BIK)

Arau-hausteei buruzko informazioa ematen duten pertsonen babesa eta ustelkeriaren aurka
borrokatzeko otsailaren 20ko 2/2023 Legeak xedatutakoaren babesean, barruko informazio
kanala sortzen da, bertako 2. artikuluan aipatzen diren egite eta ez-egiteei buruzko informa-
zioa jasotzeko bide egokia delakoan.

Kanal horren funtzionamendu-baldintza funtsezkoetako bat konfidentzialtasuna da. Modu se-
guruan diseinatu eta kudeatuko da, halako moduan non konfidentzialtasuna bermatuko baita
informatzailearen zein informazioan aipatutako hirugarren pertsonen identitateari dagokionez,
bai eta komunikazioa kudeatu eta izapidetzeko jarduketei dagokienez ere.

Barneko Informazio Sistemaren arduradunak kudeatuko du Barneko Kanalaren funtzionamen-
dua, eta bermatuko du, batetik, ez dela errepresaliarik batere izango, eta, bestetik, informat-
zailearen konfidentzialtasuna behar bezala gordeko dela.

6. Barneko Informazio Sistemaren Organo Arduraduna

6.1.- 2/2023 Legearen 8. artikuluan xedatutakoaren ildotik, kide anitzeko organo gisa eratu
da "Barneko Informazio Sistemaren Organo Arduraduna", hiru pertsona hauek osatzen du-
tena: Udalbatzaren idazkari nagusia, kontu-hartzaile nagusia, eta Udal Aholkularitza Juri-
dikoaren titularra.

Organo horren ardura izango da sistemaren funtzionamendua zaintzea, babes-neurriak
hartzea eta arau-hausteen jakinarazpenak jaso, izapidetu eta ikertzeko prozedurak ku-
deatzea.

Berrogeita hamar arteko langile kopurua duten mendeko erakundeek, baldin eta Gasteizko
Udalarekin barneko informazio sistema konpartitzea adosten badute, beren Barneko In-
formazio Sistemaren arduraduna izan beharko dute, zein organo eskudunak izendatuko
baitu.

Organo horri, hots, Barneko Informazio Sistemaren Organo Arduradunari (aurrerantzean,
BISOA), dagokio sistema osoa kudeatzea jarduketa-eremu bakoitzean, bai eta arau-
hausteen informazioak arduraz izapidetzea ere. Bere eginkizunetan ari delarik, indepen-
dentzia eta autonomiaz arituko da erakundearen gainerako organoekin aurrean, ezin izan-
go du inolako jarraibiderik jaso eginkizun horiek betetzean, eta horretarako beharrezko gi-
za baliabide zein baliabide material guztiez ondo hornituta aritu beharko da.

Barneko Informazio Sistemaren Organo Arduradunak konfidentzialtasun- eta segurtasun-
berme guztiak eskainiko ditu baliatzen duen informazio orori dagokionez.



6.2.- Barneko Informazio Sistemaren arduradun ordezkaria

Barne Informazioko Sistemaren Organo Arduradunak kideetako bati eskuordetu beharko
dizkio Barneko Informazio Sistema kudeatzeko eta egokitzat jotzen dituen ikerketa-
espedienteak izapidetzeko ahalmenak.

Informazio sistema kudeatzeko arduradun ordezkariak administrariak izan ditzake kudea-
keta-lanetan laguntzeko, bai eta beharrezko baliabide material eta giza baliabideak ere.

Arduradun ordezkariari laguntzen dioten administratzaileek Organo Arduraduneko kideen
konfidentzialtasun-arau berberak bete beharko dituzte; horrez gain, Arduradun Ordezkaria-
ren zein BISOAko gainerako kideen agindu eta jarraibideei egin beharko dio men, baina ez
beste inoren agindu edo jarraibideei.

6.3. BISOA osatzen duten kideen izendapenaren zein kargu-uztearen berri emango zaio
Informatzaileak Babesteko Agintaritza Independenteari (IBAI), edo, hala badagokio, auto-
nomia-erkidegoetako agintari edo organo eskudunei, bakoitzak bere eskumenen espa-
rruan, hurrengo hamar egun balioduneko epean; kideren bat kargutik kenduz gero, hori
justifikatzen duten arrazoiak zehaztu beharko dira.

6.4.- Zeregin hauek dagozkio BISOAri:

a) Dagozkion egiaztapen-lanetan aritzea, bere kasa edo esleitu dizkioten langileen bi-
tartez.

b) Jasotako jakinarazpenak kudeatzea.

c) Gertakarien egiaztapen-lana amaitu ondoren, amaiera-gomendioa ematea.

d) Bere gain hartzea berariaz sortutako datu pertsonalen fitxategiaren kudeaketa ope-
ratiboa.

e) Pertsonek eta enplegatu publikoek zuzenbidearen aurkako balizko jokabideak konfi-
dentzialtasunez jakinarazten dituztela zaintzea, komunikazioa fede onez egiten
duenari kalterik eragin gabe.

f) Gertakariak egiaztatzeko prozesuan behar den babesa ematea kargudunei zein
gainerako enplegatu publikoei.

g) Urteko oroitidazkia egitea eta Gobernu Batzarrari aurkeztea. Berrogeita hamar langi-
letik beherako mendeko erakundeen kasuan, memoria hori dagokion organo esku-
dunari aurkeztuko zaio.

h) Balio etikoen, jokabide-arauen eta gobernu onaren jarduketak prebentzio- eta pres-
takuntza-neurriak bultzatzea.

i) Zuzenbidearen, arauen eta aipatutako balioen aurkako jokabideen inguruan egon
daitezkeen interpretazio-zalantzak ebaztea.



Informazioa kudeatzeko prozedura

7.1.- Informazioa jasotzea

7.1.1 Informazioa modu anonimoan eman daiteke. Informazioa ez bada modu anonimoan
ematen, informatzailearen nortasuna gordeko da, eta ezin izango zaie hirugarrenei jakina-
razi.

7.1.2 Informazioa horretarako propio prestatutako plataforma elektronikoa baten bidez
eman ahal izango da, zein erabiltzaileen eskura egongo baita Udalaren webgunean. In-
formatzaileak hala eskatuz gero, aurrz aurre ere aurkeztu ahal izango du, bilera batean,
gehienez ere zazpi eguneko epean. Informatzaileei beren datuen tratamenduari buruzko
informazioa emango zaie, Europako Parlamentuaren eta Kontseiluaren 2016ko apirilaren
27ko 2016/679 (EB) Erregelamenduan eta abenduaren 5eko 3/2018 Lege Organikoan
ezarritakoaren arabera.

Informazioa aurkeztean, informatzaileak jakinarazpenak jasotzeko posta-helbide, helbide
elektroniko edo leku seguru bat adierazi ahal izango du; era berean, berariaz uko egin ahal
izango dio informazioaren ondorioz Barneko Informazio Sistemaren Organo Arduradunak
egindako jarduketen komunikazio oro jasotzeari.

Datuen babesari buruzko araudiaren arabera dagozkion eskubideez gain, mezuaren
transkripzioa sinadura bidez egiaztatu, zuzendu eta onartzeko aukera emango zaio infor-
matzaileari.

7.1.3 Informazioa aurkeztu ondoren, Informazioa Kudeatzeko Sisteman (IKS) erregistratu-
ko da, eta identifikazio-kode bat esleituko zaio. Informazioa Kudeatzeko Sistema datu-
base seguru batean egongo da, eta Barneko Informazio Sistemaren Organo Arduradunak
soilik izango du bertan sarbidea, ez beste inork. Bertan, jasotako jakinarazpen guztiak
erregistratuko dira, eta datu hauek beteko:

Jasotze-data.
Identifikazio-kodea.
Egindako jarduketak.
Hartutako neurriak.
Amaiera-data.

7.1.4 Informazioa jaso eta gehienez ere bost egun balioduneko epean, hartu-agiria egingo
da, salbu eta informatzaileak berariaz uko egin badio ikerketari buruzko komunikazioak ja-
sotzeari, edo Barneko Informazio Sistemaren arduradun ordezkariak arrazoiz uste badu
informazioaren hartu-agiriak arriskuan jarriko lukeela informatzailearen nortasunaren ba-
besa.



7.2.- Onartzeko izapidea

7.2.1 Informazioa erregistratu ondoren, Barneko Informazio Sistemaren arduradun ordez-
kariak egiaztatu egin beharko du informazioak 2/2023 Legearen aplikazio-eremuan jasota-
ko gertakari edo jokabiderik azaltzen dituen edo ez.

Aurretiazko azterketa hori egin ondoren, Barneko Informazio Sistemaren arduradun or-
dezkariak erabaki hauetako bat hartuko du, gehienez ere hamar egun balioduneko epean,
informazioa erregistroan sartzen den egunetik zenbatzen hasita:

7.2.2 Komunikazioa ez onartzea, honako kasu hauetan:
a) Adierazitako gertakariek ez dutenean inolako egiantzik.

b) Adierazitako gertakariek ez dutenean 2/2023 Legearen aplikazio-eremuko ordena-
mendu juridikoa urratzen.

¢) Komunikazioak ez duenean, inondik inora, batere oinarririk edo, Barneko Informazio
Sistemaren arduradunaren iritziz, delitu bidez lortu izanaren arrazoizko zantzuak dau-
denean. Azken kasu horretan, jakinarazpena ez onartzeaz gain, delitutzat jotako egita-
teen zerrenda zehatza igorriko zaio Fiskaltzari.

d) Komunikazioak ez daukanean arau-hausteei buruzko informazio berri eta esangurat-
surik prozedura egokiak abian jartzeko erabakia ekarri duen aurretiazko beste komuni-
kazioren baten aldean, salbu eta egitatez edo zuzenbidez inguruabar berriak badaude
eta jarraipen ezberdina justifikatzen badute. Halako kasuetan, BISOAk modu arrazoi-
tuan jakinaraziko du ebazpena.

Onarpen eza hurrengo bost egun balioduneko epean jakinaraziko zaio informatzaileari,
salbu eta komunikazioa anonimoa izan bada, edo informatzaileak Barneko Informazio
Sistemaren komunikazioak jasotzeari uko egin badio.

Epe horretan bertan, arduradun ordezkariak komunikazioa ez dela onartu jakinaraziko die
BISOAko gainerako kideei, eta erabakiaren arrazoien berri emango die.

7.2.3 Komunikazioa izapidetzeko onartzea.
Izapidetzeko onartzen bada, hurrengo bost egun baliodunetan jakinaraziko zaio informat-
zaileari, salbu eta komunikazioa anonimoa izan bada, edo informatzaileak Barneko Infor-

mazio Sistemaren arduradun ordezkariaren komunikazioak jasotzeari uko egin badio.

Epe horretan bertan, arduradun ordezkariak komunikazioa onartu egin dela jakinaraziko
die BISOAko gainerako kideei, eta erabakiaren arrazoien berri emango die.



7.3.- Instrukzioa

BISOAk aztertuko ditu arduradun ordezkariak jaso eta onartutako komunikazioak, zeinak,
auzia aztertu ondoren, ebazpen hauetakoren bat eman ahal izango baitu:

7.3.1.- Informazioa berehala Fiskaltzara bidaltzea, baldin eta gertakariek delitu-zantzurik
badute, edo Europako Fiskaltzari, baldin eta gertakariek Europar Batasunaren finantza-
interesei eragiten badiete.

7.3.2.- Komunikazioa izapidetzeko eskuduntzat jotzen den agintaritza, erakunde edo or-
ganismora bidaltzea.

7.3.4.- Komunikazioaren barne-instrukzioa erabakitzea, informazio gehiago lortzeko eta
jasotako komunikazioa tratatzeko biderik egokiena zein den zehazteko. Behin komunika-
zioa onartu delarik, instrukzioak azaldutako gertakarien egiantza egiaztatzeko jarduketa
guztiak hartuko ditu aintzat.

7.3.5 Informazioak eragindako pertsonak haren berri eta azaldutako gertakarien laburpe-
na izango dituela bermatuko da. Halaber, alegazioak idatziz aurkezteko eskubidea duela
jakinaraziko zaio, eta datu pertsonalen tratamendua azalduko. Halere, informazio hori
entzunaldi-izapidean eman ahalko zaio, baldin eta uste bada aldez aurretik jakinarazteak
frogak ezkutatzea, suntsitzea edo aldatzea eragin dezakeela.

Informazioak eragindako pertsonei ez zaie inola ere informatzailearen identitatearen berri
emango, ezta komunikazioa erakutsiko ere. Instrukzioak iraun bitartean, komunikazioaren
berri emango zaio ikertuari, gertakarien zerrenda labur batekin batera. Informazio hori
entzunaldi-izapidean egin ahalko da, baldin eta uste bada aldez aurretik jakinarazteak
frogak ezkutatzea, suntsitzea edo aldatzea eragin dezakeela.

7.3.6 Alegazioak idatziz aurkezteko eskubidea baztertu gabe, instrukzio barruan elkarriz-
keta egingo da, ahal den guztietan, informazioak eragindako pertsonarekin —betiere erru-
gabetasun-presuntzioa zorrotz errespetatutako zaiolarik—, non bere bertsioa azaltzeko eta
egokitzat jotzen dituen frogabideak aurkezteko aukera eskainiko baitzaio.

Eragindako pertsonaren defentsa-eskubidea bermatze aldera, pertsona horrek dosierra
ikusterik izango du (informatzailea identifika dezakeen informaziorik ikusteko modurik ga-
be). Entzunaldia eskatu ahalko zaio edozein unetan, eta izapide horretara abokatuak la-
gunduta agertu daitekeela jakinaraziko zaio.

7.3.4 BISOArekin kolaboratzen duten eta ikerlanetan diharduten funtzionarioek isilpean
gorde beharko dute, nahitaez, zeregin horretan lortutako informazioak oro.



7.3.5 Gasteizko Udaleko eta haren mendeko erakundeetako langile guztiek lankidetzan
jardun beharko dute Barneko Informazio Sistemaren Organo Arduradunarekin, eta nahi-
taez erantzun beharko diete izapidetzen ari diren prozedurekin lotutako dokumentazioa,
datuak edo bestelako edozein informazio emateko egiten zaizkien eskaerei, baita eskat-
zen zaizkien datu pertsonalenei ere.

7.4.- jarduketen amaiera

7.4.1 Jarduketa guztiak amaituta, Barneko Informazio Sistemaren Organo Arduradunak
txosten bat osatuko du, gutxienez honako hauek jasota:

a) a) Adierazitako gertakarien azalpena, komunikazioaren identifikazio-kodearekin eta
erregistro-datarekin batera.

b) Komunikazioaren sailkapena, izapidetzeko lehentasuna duen edo ez jakiteko.

c) Gertakarien egiantza aztertzeko asmoz egindako jarduketak.

d) Instrukzioren ondorioak, eta eginbideen eta haien oinarri diren zantzuen balorazioa.

7.4.2 Txostena egin ondoren, BISOAk erabaki hauetakoren bat hartuko du:

a) Dosierra artxibatzea. Informatzaileari jakinaraziko zaio, eta, hala badagokio, baita
eragindako pertsonari ere. Halakoetan, informatzaileak lege honetan aurreikusitako
babeserako eskubidea izango du, salbu eta, instrukzio-fasean egindako jarduketen
harira, ondorioztatzen bada informazioa ez onartzekoa zela, gorago aurreikusitako
arrazoiren bat tarteko.

b) Fiskaltzari igortzea, baldin eta instrukzioko jarduketen harira halakorik badela ondo-
rioztatzen bada, baita hasiera batean gertakarietan delitu-zantzurik nabaritu ez ba-
zen ere. Delituak Europar Batasunaren finantza-interesei eragiten badie, Europako
Fiskaltzari igorriko zaio.

c) Jarduketa guztien berri ematea izapideak egiteko eskumenduntzat jotako agintarit-
za, entitate edo organoari.

7.4.3 Jarduketak amaitzeko eta, hala badagokio, informatzaileari erantzuteko epea ezin
izango da hiru hilabetetik gorakoa izan, informazioa erregistroan sartu denetik zenbatzen
hasita. Erabakia edozein dela ere, horren berri mango zaio informatzaileari, salbu eta uko
egin badio, edo komunikazioa anonimoa bada.

BISOAK jarduketa hauetan hartutako erabakien aurka ezin izango da errekurtsorik jarri
administrazio-bidean, ez eta administrazioarekiko auzibidean ere; hala ere, bada erre-
kurtsorik aurkeztea adierazitako gertakarien ondorioz has litekeen zehapen-prozedurari
amaiera ematen dion ebazpenaren aurka, dela administrazio-errekurtsoa, dela adminis-
trazioarekiko auzi-errekurtsoa.



BISOAK urteko oroitidazki labur bat egingo du, non aurreko ekitaldian jasotako salaketei
eta hartutako erabakiei buruzko zenbakizko datuak azalduko baitira, estatistikarako.

8. Informatzaileen eskubideak eta betebeharrak

Informatzaileek eskubide hauek izango dituzte:

a)

b)
c)

d)
e)
f)

)]
h)

Komunikazioa modu anonimoan edo ez-anonimoan egin nahi duen erabakitzekoa;
bigarren kasu horretan, erabat bermatuko da informatzailearen identitatea gordean
izatea, hirugarren pertsonei jakinarazi ez dakien.

Komunikazioa ahoz edo idatziz formulatzekoa.

Posta-helbide, helbide elektroniko edo leku segurua adieraztekoa, bertan Barneko
Informazio Sistemaren arduradun ordezkariak ikerketaren inguruan egindako komu-
nikazioak jasotzeko.

BISOAren komunikazioak jasotzeari uko egitekoa, baldin eta egoki baderitzo.
BISOAaren aurrean agertzekoa, norbere ekimenez edo hark eskatzen dionean.
Egoki baderitzo, abokatuak lagunduko dio.

BISOAri agerraldia bideokonferentzia bidez edo beste bitarteko telematiko seguru
batzuen bidez egitea eskatzekoa, hartara informatzailearen identitatea zein komuni-
kazioaren segurtasun eta fideltasuna bermatzeko.

Datu pertsonalak babesteko legeriak ematen dizkion eskubideak baliatzekoa.

Egin duen salaketaren izapide-egoeraren zein ikerketaren emaitzen berri izatekoa.

Betebehar hauek ere izango dituzte:

a)

b)

Barneko Informazio Kanala erabiltzen duten pertsonek zantzu arrazoizkoak edo nahi-
koak eduki beharko dituzte jakinarazten duten informazioaren egiazkotasunaz. Ezin
izango da egin komunikazio orokorrik, fede txarrekorik edo eskubide-abusu asmoz
egindakorik.

Informazio-emaileek ahalik eta xeheen azaldu beharko dituzte jakinarazi nahi dituzten
gertakari edo jokabideak, eta ahalik eta dokumentazio gehien eman beharko dute
deskribatutako egoeraz edo frogak eskuratzeko zantzu objektiboez.

Informatzaileak bere gain hartzen du bere komunikazioa identifikatzen duen kode al-
fanumerikoa segurtasun-neurri egokiekin gordetzearen ardura, bai eta bakarrik Bar-
neko Informazio Sistemaren arduradun ordezkariarekin harremanetan sartzeko—eta
ez beste ezertarako— baliatzekoa informazio esanguratsua gehitzeko bakarrik era-
biltzearena.

9. Pertsona salatuen eskubideak eta betebeharrak

Ordenamendu juridikoaren aurkako jokabidea egotzi zaien pertsonek eskubide eta betebeha-
rrak dituzte.



Salatuek eskubide hauek izango dituzte:

a) Gertakariak egiaztatzeko zereginetan eta, oro har, Barneko Informazio Kanalaren ku-
deaketa osoan ahalik eta diskrezio handienaz jokatuko den bermea izatekoa.

b) Aurkeztutako komunikazioari buruzko informazioa berehala jasotzekoa, non gertaka-
riak egiaztatzeko ez den erabaki —betiere modu arrazoituan eta proportzionaltasun-
printzipioari jarraiki—, beharrezkoa dela sekretuari eustea.

c) Bermea izatekoa, ezen jakinarazitako gertakarien berri izan eta bere iritzia emateko
egiazko aukerarik ez duen bitartean ez dela inolako gomendiorik emango, ez eta inolako
ondoriorik formulatuko ere, zuzenean edo zeharka izen-abizenik duen erreferentziaren
bat duenik.

d) Ez zaiola inori informaziorik emango, ez eta daturik ere, harik eta gertakariak egiaztat-
zeko lanek agerian uzten duten arte komunikatutako jokabideak egiantza-zantzuak ditue-
la edo egiaz hala gertatu dela. Agintaritza judizial eskudunari edo diziplinazko agintaritza
eskudunari datuak jakinarazteak ez du eskatzen aldez aurretik balizko arduradunari jaki-
narazi beharra.

10. Datu pertsonalen tratamendua.

Honako hauetan xedatutakoaren arabera arautuko da Barneko Komunikazio Kanala aplikatze-
tik eratorritako datu pertsonalen tratamendua: 2016/679 (EB) Erregelamendua, Europako Par-
lamentuarena eta Kontseiluarena, 2016ko apirilaren 27koa; 3/2018 Lege Organikoa, abendua-
ren 5ekoa, Datu Pertsonalak Babestekoa eta Eskubide Digitalak Bermatzekoa; 7/2021 Lege
Organikoa, maiatzaren 26koa, Arau-hauste penalak prebenitzeko, detektatzeko, ikertzeko eta
epaitzeko eta zehapen penalak betearazteko tratatutako datu pertsonalak babesteari buruz-
koa; eta 2/2023 Legea, otsailaren 20koa, Arau-hausteei buruzko informazioa ematen duten
pertsonen babesa arautzeko eta ustelkeriaren aurka borrokatzekoa (bertako VI. tituluaren
aurreikuspenak).



11. Babes-neurriak

11.1.- Babes-baldintzak

Arau-hausteak jakinarazten edo salatzen dituzten pertsonek babes-eskubidea izango dute,
baldin eta inguruabar hauek gertatzen badira:

a) Informazioa jakinarazi edo salatu den unean egiazkoa dela eta informazio hori araudi
honen aplikazio-eremuan sartzen dela pentsatzeko zentzuzko arrazoiak badaude, nahiz
eta froga erabakigarririk aurkeztu ez.

b) Informazioa araudian aurreikusi eta azaldutako urratsak jarraiki jakinarazi edo salatu
bada.

Babes horretatik kanpo geratuko dira, berariaz, honelakoak jakinarazten edo salatzen di-
tuzten pertsonak:

a) Barneko Informazio Kanalen batean edo aurreikusitako arrazoiren batengatik onartu
ez diren komunikazioetan emandako informazioak oro.

b) Pertsonen arteko gatazkei buruzko erreklamazioekin zerikusia duten informazioak oro,
edo informatzaileari eta komunikazioan aipatzen diren pertsonei soilik eragiten diete-

nak.

c) Jendearentzat erabat eskuragarri dauden edo zurrumurru hutsak diren informazioak
oro.

d) Araudi honen aplikazio-eremuan sartzen ez diren egite edo ez-egiteei buruzko infor-
mazioak oro.

Babes-eskubidea izango dute egite edo ez-egiteei buruzko informaziorik modu anonimoan
jendaurrean jakinarazi edo salatu duten pertsonek, baldin eta gerora identifikatuak izan ba-
dira eta eranskin honetan adierazitako baldintzak betetzen badituzte.

11.2.- Errepresalien debekua

Berariaz debekatzen dira errepresaliak oro araudi honetan aurreikusitakoari jarraiki komu-
nikazio bat aurkezten duten pertsonen aurka, baita errepresalia-mehatxu eta -ahaleginak
ere.

Errepresaliatzat jotzen dira lege bidez debekatutako egite edo, zuzen edo zeharka, tratu
kaltegarria adierazten dutenak, hura pairatzen duten pertsonak desabantaila berezian ko-
katzen dituztelako beste inoren aldean, laneko edo lanbideko testuinguruan, informazioa
eman edo salaketa egite hutsagatik.



Informatzaileak babesteko neurriak aplikatuko zaizkie baita, berariaz, eta hala badagokio,
langileen legezko ordezkariei, informatzaileei aholku eta laguntza emateko zereginetan ari
direnean.

Informatzailea babesteko aurreikusitako neurriak honako hauei ere aplikatuko zaizkie, hala
badagokio:

a) Informatzaileak zerbitzuak ematen dituen erakundearen esparruan, prozesuan zehar
hari laguntza ematen dioten pertsona fisikoei.

b) Informatzailearekin harremana duten eta errepresaliak jasan ditzaketen pertsona fisi-
koei, esaterako informatzailearen lankideei edo senideei.

c) Pertsona Informatzaileak ugazaba dituen pertsona juridikoei, edo berarekin lan-
testuinguru batean (edo beraren partaidetza esanguratsua denetan) bestelako edozein
harreman duten pertsona juridikoei. Ondorio horietarako, hauxe ulertuko da partaide-
tza esanguratsutzat: halakoa non, proportzioagatik, kapitalean edo akzio zein partaide-
tzei dagozkien boto-eskubideen gaineko partaidetzak, pertsona juridiko partaidetuen-
gan eragiteko ahalmena ematen baitu.

Testu honetan aurreikusita ez dagoen orotarako, kontuan hartuko da Arau-hausteei bu-
ruzko informazioa ematen duten pertsonen babesa arautzeko eta ustelkeriaren aurka bo-
rrokatzeko 2/2023 Legea, otsailaren 20koa.



